
Google Scholar  

Журнал Google Scholar (Академия) да индексацияланади. 

масъулияти чекланган жамият. 

Kirish 

Mamlakatimizda, tadbirkorlik sub’ektlarga, iqtisodiyot tarmoqlari va uning alohida 

sohalarini boshqarish tizimlarini yaratishga ko‘plab ilmiy tadqiqotlar bag‘ishlangan. Shunga 

ko‘ra, iqtisodiyotda soliqlar va boshqa majburiy to‘lovlar yig‘iluvchanligining zarur darajasini 

ta’minlash, raqobatni yaxshilashda soliqqa tortishning yangi mezon va mexanizmlarini 

takomillashtirish, iqtisodiyoti rivojlanishiga amaliy ta’sirini baholash masalalari muhim ilmiy 

tadqiqot yo‘nalishlaridan hisoblanadi. 

Mavzuga oid adabiyotlarning tahlili  

L. Erxardning fikricha, bozor iqtisodiyoti iste’mol, kasb va ish joyini tanlash, ishlab 

chiqarish vositalari bilan birgalikda xususiy mulkka egalik qilish, shartnomalar tuzish erkinligi 

zaruriy shart bo‘lgan taqdirdagina faoliyat ko‘rsatishi mumkin. L. Erxard davlatning xo‘jalik 

hayotida faol ishtiroki bilan muvofiqlikdagi erkin xususiy tashabbus va raqobatni mamlakatni 

iqtisodiy tiklash quroli sifatida ta’riflagan [1]. 

Xususan, buyuk klassik iqtisodchi Adam Smit fikricha, raqobatni bozor sub’ektlari 

o‘rtasida tovarlar xarid qilish va sotish borasida qulayroq sharoitlar uchun olib boriladigan, 

to‘g‘ri, halol, til biriktirishlarsiz kurash, musobaqa bilan bog‘lagan. U raqobat kurashining 

asosiy usuli deb narx o‘zgarishlarini bilgan. Bunda u jamoa irodasi (ixtiѐri) bilan 

boshqarilmaydigan, umumiy mo‘ljallarga ega bo‘lmagan bozorda qat’iy xulq-atvor qoidalariga 

amal qilishini qayd etgan. Demak, raqobat–bozor qatnashchilari faoliyatini muvofiqlashtiruvchi 

aynan o‘sha «ko‘rinmas qo‘l»dir. [2]. 

Y.Shumpeter iqtisodiy rivojlanish nazariyasi doirasida raqobatni eskilikning yangilik 

bilan raqiblik kurashi sifatida ta’riflagan. Yangiliklar kiritish bozor tomonidan shubha bilan 

qabul qilinadi, biroq agar novator ularni amalga oshirishning uddasidan chiqsa, raqobat 

mexanizmi eskirgan texnologiyalardan foydalanuvchi korxonalarni bozordan siqib chiqaradi 

degan fikirni takidlagan. [3]. 

Tokarev va Maninalarning fikriga ko‘ra, eksport salohiyati korxonaning eksport uchun 

raqobatbardosh mahsulotlar yaratish va ishlab chiqarish, uni tashqi bozorlarga targ‘ib qilish, u 

yerda tovarlarni sotish va kerakli darajada xizmat ko‘rsatish qobiliyati sifatida belgilanishi 

mumkin. [4]. 

Amerikalik iqtisodchi Naisbit korxonaning eksport salohiyatini iqtisodiy salohiyatning 

dinamik o‘zgaruvchan komponenti sifatida belgilaydi, uning tashkiliy-texnik tuzilishi, korxona 

missiyasi hamda maqsadlariga muvofiq, ekologik omillar va ichki sharoitlarning ta’sirini 

hisobga olgan holda, uzoq va yaqin xorij bozorlarida rentabellik darajasi bilan barqaror savdo 

hajmlarini ta’minlaydi[5]. 

Pugachev, Parfenovalarning  fikricha, “Soliq siyosati sohasida raqamli iqtisodiyotni 

tartibga solish ikkita asosiy yo‘nalishni ajratish zarur: 

1) raqamli iqtisodiyot operasiyalarini soliqqa tortish vaboj-ta’riflarini tartibga solish; 

2) soliq va bojxona ma’muriyatchiligi va nazoratiga raqamli texnologiyalarni kiritish.” 

Vishnevskiyning  e’tirof etishicha soliqqa tortishni raqamlashtirish sharoitida ishlab 

chiqarish jarayoni va iqtisodiy munosabatlar tizimini robotlashtirishga asoslangan 

avtomatlashtirish bilan bog‘liq yangi soliq institutlari shakllanadi. Soliqqa tortish tizimi 

ob’ektiv ravishda transformasiyalanadi. 

Pogorleskiy va Keshnerlarni yozishicha: “Soliq ma’muriyatchiligiga raqamlashtirish va 

axborot texnologiyalarni kiritish soliq organlarida ish yuklamasini kamaytirish, shuningdek 

soliq turlari, sug‘urta badallari bo‘yicha qarzlarni kamaytirishga olib kelishi shart”. [6]. 

Goncharenkoning (2021) fikricha “soliqlarni optimallashtirish” hozirgi vaqtda juda 

murakkablashib bormoqda. Soliq nazorati soliq xarajatlarini optimallashtirishga qiziqishda 

bo‘lishlari kerak, shunda biznesmenlar “soliqdan qochish” tushunchasini unitadilar. [7]. 

Spiridonov va boshqalar (2010) quyidagi ta’rifni berishgan:” Soliqlar optimallashtirish 

– bu soliq to‘lovchining soliq majburiyatlarnini kamaytirishga qaratilgan maqsadli qonuniy 

harakati bo‘lib, soliq imtiyozlari, soliqdan ozod qilish va boshqa qonunchilikda belgilangan usul 

va qoidalardan foydalanishni o‘z ichiga oladi.” [8]. 

Tadqiqot metodologiyasi 

Agrar sohadagi soliqqa tortish islohotlarning bosqichlari va konseptual asoslarini tadqiq 

qilishida ilmiy abstraksiyalash, induksiya-deduksiya kabi nazariy usullaridan va kuzatish, 

statistik tahlil, vertikal va gorizontal tahlil va usullardan keng foydalanilgan. 

Tahlil va natijalar 

Tadbirkorlik sub’ektlarining iqtisodiy faolligini qo‘llab-quvvatlash bilan birga, sohani 

raqamlashtirish - Elektron hisobvaraq-fakturalari bilan qamrov darajasi 100 foizga, 

hisobotlarni avtomatlashtirish 76 foizdan 86 foizga yetkazilganligi, “Tahlika-tahlil” AAT, “E-

ijara”, “Avtokameral”, Tax.gap, “Cashback” va “Soliq” mobil ilovasi va boshqa qator dasturiy 

mahsullarning ishga tushirilishi soliq tushumlariga ijobiy ta’sir ko‘rsatmoqda. 

Jumladan, yirik soliq to‘lovchilarga (Navoiy va Olmaliq KMK) foyda va nedra soliqlari 

stavkasining keskin pasaytirilganligi, amortizasiya ajratmalari normalari – o‘rtacha 2 

barobarga, bir martalik investitsiyaviy chegirma miqdori – 2 barobarga, faoliyat natijasida 

ko‘rilgan va kelgusi davrga o‘tkaziladigan zararlarning cheklangan miqdori joriy soliq davri 

soliq bazasining 60 foizidan 100 foizigacha oshirilganligiga qaramasdan, joriy yilning yanvar-

avgust oylarida byudjetga 96,9 trln so‘m tushum ta’minlanib, o‘tgan yilning mos davriga 

nisbatan 13,7 trln so‘mga (17%) o‘sdi. Hududlarda soliq tushumlari esa 34 foizga o‘sdi. 

Aylanmadan olinadigan soliqdan 1,7 trln.so‘m tushib, o‘tgan yilning mos davriga nisbatan 138 

foizga va QQS 21,1 trln.so‘m tushib, 131 foizga va foyda solig‘idan 13,1 trln.so‘m (Navoiy va 

Olmaliq KMK tashqari) tushib, 1,5 baravarga o‘sdi. Bunga quyidagi yangi instrumentlarning 

joriy etilishi asosiy omil bo‘ldi. 

1. QQS to‘lovchilarini soliq xavfiga qarab avtomatik segmentlash (past, o‘rta va yuqori) 

va ro‘yxatga olishning yangi tamoyillari joriy etilishi natijasida – 22,7 mingta korxonaga soliq 

nazorati tadbirlari natijasida 4,9 trln.so‘m qo‘shimcha soliq hisoblanib, 1,4 trln.so‘mi undirildi 

va qolgan summalarni undirish ishlari davom etmoqda. 

Keng jamoatchilikni jalb qilgan holda, savdo va xizmat ko‘rsatish sohasida to‘lov 

intizomiga rioya etilishi bo‘yicha rag‘batlantirish institutining (“Cashback” va “Soliq” mobil 

ilovasi) joriy etilishi aholining faolligini oshirib, yashirin tovar aylanmalarini soyadan 

chiqarishga sabab bo‘ldi va onlayn nazorat kassa mashinalari orqali tovar aylanmasi o‘tgan 

yilning mos davriga nisbatan 161 foizga o‘sdi (70,6 trln.so‘mdan 113,5 trln.so‘mga yetdi). 

Ma’lumot uchun: Xarid cheklarini qayta ishlash natijasi bilan  to‘lovga tasdiqlangan 

337,7 mlrd.so‘mlik keshbek summasidan 313,7 mlrd.so‘mi fuqarolarga to‘lab berildi. Qolgan 24 

mlrd.so‘mni fuqarolar o‘z xoxishlariga ko‘ra istalgan vaqtida plastik kartalariga ko‘chirib olish 

imkoniyatiga ega. 

“Soliq hamkor tizimi” orqali tushgan murojaatlar bo‘yicha 95,7 mingta chek bermaslik, 

4,3 mingta holatda plastik kartalarga savdo qilmaslik va 395 ta holatda mahsulotlarni plastikka 

xaqiqiy bahosidan qimmat sotish bo‘yicha fuqarolarning buzilgan huquqlari tiklandi. 

To‘lov intizomi buzilishiga qarshi befarq bo‘lmasdan qonun buzilishlari to‘g‘risida soliq 

organlariga xabar bergan fuqarolarga 24,1 mlrd.so‘m miqdorida mukofot pullari undirilgan 

moliyaviy jarima summalari hisobidan to‘lab berildi. “Avtokameral” tizimi orqali 48,4 mingta 

tadbirkorlik sub’ektiga 1,3 trln.so‘mlik xatoliklarini ixtiyoriy to‘g‘irlash imkoni berilib, 960 

mlrd.so‘mi undirib olindi. Shuningdek, ularga nisbatan  715 mlrd.so‘mlik moliyaviy jarimalar 

qo‘llanilmadi.  

Tadbirkorlik sub’ektlari hisobotlaridagi xato-kamchiliklarni aniqlash bo‘yicha barcha 

ma’lumotlar avtomatlashtirilishi natijasida, 1 ta kameral tekshirish doirasida barcha 

kamchiliklarga aniqlik kiritish imkoniyati yaratildi va buning natijasida tadbirkorlik sub’ektlari 

faoliyatida takroriy tekshirish o‘tkazishni oldi olindi. Natijada, o‘tgan yilga nisbatan o‘tkazilgan 

kameral tekshirishlar soni 30,5 mingtaga kamaydi. 

 “E-ijara” elektron xizmati joriy etilishi natijasida 243 mingta ijara shartnomasi va undan 

olinadigan 9,5 trln.so‘mlik daromadlari nazoratga olindi (yuridik shaxslar o‘rtasida 5,5 

trln.so‘mlik 81 mingta va jismoniy shaxslar o‘rtasida 3,9 trln.so‘m qiymatdagi 162 mingta 

shartnoma tuzilgan). 

Soliq organlarida ijara shartnomalari hisobga qo‘yilishi natijasida 162 mingta 

shartnoma asosida 102,7 mlrd.so‘m jismoniy shaxslarning daromad solig‘i hisoblangan bo‘lib, 

o‘tgan yilning mos davriga nisbatan 27,4 mlrd.so‘mga yoki 36,4 foizga oshdi. 

Shuningdek, joriy yilning sentyabr oyidan boshlab, “E-ijara” elektron xizmatida 

transport vositalarining ijara shartnomalarini rasmiylashtirish imkoniyati yaratildi. Natijada 

o‘tgan  20 kunda 102 ta 74,2 mlrd.so‘mlik transport ijara shartnomalari ro‘yxatga olindi. 

Mahsulot (tovar va xizmat)larning yagona elektron milliy katalogi joriy etilishi natijasida 

– “Tasnif.soliq.uz” tizimida 259,9 ming dona mahsulot (tovar va xizmat)larning yagona elektron 

milliy katalogi shakllandi. Jami aktiv foydalanishda bo‘lgan 180,3 mingta ONKTlardan joriy 

yilning 1 avgust holatiga 98,6 mingtasining MXIKlari noto‘g‘ri kelayotgan bo‘lib, shundan 1 

sentyabr holatiga 93,8 mingtasining MXIKlari to‘g‘ri kelishi ta’minlandi. 

Raqamli markirovash tizimi bosqichma-bosqich alkogol, tamaki va pivo mahsulotlari 

savdosining barcha jarayonlarida joriy qilindi. Shuningdek, ishlab chiqaruvchi (51 ta alkogol, 2 

ta tamaki va 26 ta pivo) va import qiluvchi (10 ta alkogol va 4 ta tamaki) korxonalar tomonidan 

jami 1,5 mlrd. dona markirovkalangan mahsulotlar ishlab chiqarilgan va realizasiya qilingan. 

Tizim joriy qilinishi natijasida 51 ta alkogol mahsulotlarni ishlab chiqaruvchi 

korxonasining 2022 yil 8 oylik realizasiya ko‘rsatkichlari o‘tkan yil mos davriga nisbatan 7 

foizga, 8 ta importda esa 47,6 foizga va 26 ta pivo ishlab chiqaruvchida 11 foizga oshganligi 

kuzatildi. 

Vazirlar Mahqamasining 2022 yil 2 apreldagi 148 va 149-son qarorlariga muvofiq 

maishiy texnika (2022 yil 15 aprel) va dori vositalarni raqamli markirovkalash tizimlarini joriy 

qilish tadbirlari davom etmoqda. 71 ta ishlab chiqaruvchi va 96 ta import qiluvchi korxonalar 

tomonidan jami 2,1 mln dona markirovkalangan mahsulotlar savdoga chiqarilgan. 

Shuningdek, 6 ta mahalliy ishlab chiqaruvchilar tomonidan 50,6 ming dona 

markirovkalangan dori vositalari ishlab chiqarildi. 

Hususan, soliq hisobotlarini avtomatlashtirish (Xorazm tajribasi va boshqalar) 

a) Kadastr agentligi ma’lumotlari jamlanganligi hamda “E-imtiyoz” dasturi orqali 

(kadastr raqami, yer maydoni, toifasi, soliq stavkasi, huquq yangidan paydo bo‘lgan yoki bekor 

qilingan sana, imtiyozli hudud) respublika bo‘yicha 66,5 mingta noqishloq yer solig‘i 

to‘lovchilari hisobotlari to‘liq avtomatlashtirilgan bo‘lib, 2,8 mingtasi (4,2%) mustaqil taqdim 

etgan. 

Ma’lumot uchun: respublika bo‘yicha bu ko‘rsatkich 97 foizni tashkil etib, qishloq 

xo‘jaligiga mo‘ljallanmagan lalmikor va yaylov zonada joylashgan yer uchastkalariga ega 1 875 

ta (3 %) soliq to‘lovchilar uchun interaktiv xizmat yaratilmoqda. 

b) Elektron hisobvaraq-fakturalar, onlayn nazorat kassa texnikasi, marketpleys va 

bojxona deklarasiyalari integrasiyalashuvi natijasida soliq to‘lovchilarning chegiriladigan 

daromadlari va turli stavkalar qo‘llanishi inobatga olinmagan holda aylanmadan olinadigan 

soliq hisoboti respublika bo‘yicha 359,4 mingta to‘lovchiga 100 foiz to‘liq avtomatlashtirildi. 

Shundan 121,6 mingta yoki 33,8 foizi hisobotlarga mustaqil ravishda o‘zgartirish kiritgan  

Kelgusi hisobot yilidan stavkalarning unifikasiya qilinishi natijasi bilan mavjud 

muammolar to‘liq bartaraf etilib, hisobotlar soliq organlari tomonidan shakllantirilishi nazarda 

tutilmoqda.  

v) Elektron hisobvaraq-faktura, onlayn nazorat kassa texnikasi, “marketpleys” tizimi 

ma’lumotlari hamda Davlat bojxona qo‘mitasi bilan real vaqt rejimida ma’lumot almashishni 

joriy etish orqali QQS hisoboti 156,3 mingta to‘lovchiga 100 foiz avtomatlashtirildi. 

Ushbu soliq to‘lovchilardan 19,9 mingtasi (12,7%) hisobotlarga mustaqil o‘zgartirish 

kiritgan. 

g)  Mol-mulk solig‘i hisoboti ham Kadastr agentligi ma’lumotlari jamlanganligi hamda 

“E-imtiyoz” dasturi orqali to‘liq avtomatlashtirilgan holda respublika bo‘yicha 61,9 mingta 

to‘lovchiga 100,0 foizni tashkil etdi. Shundan 13,6 mingtasi (22%) taqdim etilgan hisobotlarga 

mustaqil ravishda o‘zgartirish kiritgan. Shuningdek, soliq to‘lovchilarga ko‘rsatiladigan 46 ta 

interaktiv xizmat turlari imkoniyati kengaytirilib, soliq to‘lovchilar 93,4 million marotaba 

foydalangan (jumladan 33,6 mln. marotaba soliqlarni to‘lashda). O‘zini o‘zi ish bilan band qilish 

bo‘yicha ro‘yxatdan o‘tganlar soni 1,9 mln. nafarga yetdi (joriy yilda ro‘yxatdan o‘tganlar soni 

779 mingta). 

Soliq ma’murchiligini yanada takomillashtirish va QQS stavkasining pasayishi hisobiga 

yo‘qotishlarni qoplash maqsadida, 2023 yilda zarur yangi instrumentlar takomillashtirish 

bo‘yicha QQS zanjiri uzilishi (Tax gap) tushunchasi va ishlash mexanizmlarini aniq belgilash, 

jumladan QQS “zachet” summalarini korrektirovka qilish xuquqini soliq organlariga berish. 

Bugungi kunda QQS zanjiri uzilishi summasi 21,2 trln.so‘mdan iborat va bu normaning 

kiritilmasligi byudjetga katta yo‘qotishlarga sabab bo‘lishda davom etadi. 

Soliq bazasini bozor narxi asosida hisoblashga o‘tish. Bugungi kunda bozor tamoyillari 

asosida narx shakllanishi tizimini samarali amalga oshirish va insofli soliq to‘lovchilar va 

iste’molchilarning huquqlarini himoya qilish, shuningdek yashirin iqtisodiyotni kamaytirishga 

qaratilgan tadbirkorlik faoliyati uchun teng sharoitlar yaratish maqsadida tovarlar 

(xizmat)ning bozor narxini aniqlashning inson omilisiz avtomatlashtirilgan tizimini amaliyotga 

joriy etish lozim. 

Masalan, Bojxona qo‘mitasi ma’lumotiga ko‘ra 387 ta xo‘jalik sub’ektlari tomonidan 2 

670 ta holatda 262,7 mln.dollar miqdoridagi import qilingan tovarlarning faktura qiymatini 

eksport qiluvchi mamlakatda tovarning ma’lum qilingan qiymatiga nisbatan 60,7 mln.dollarga 

oshirilgan narxda xarid qilingan. Mazkur o‘zgartirish kiritilishi hisobiga foyda solig‘i bo‘yicha 

soliq solinadigan baza faqat importerlarning o‘zlari hisobiga 669,0 mlrd.so‘mga oshishiga 

erishiladi. 

MXIK va “E-aktiv” tizimini to‘liq joriy etishga o‘tish (2023 yil 1 martda javobgarlik 

qo‘llash muddatini uzaytirmaslik). 

QQS stavkasining 3 foiz punktga pasayishi natijasida keyingi yilda 15 foiz stavka va 12 

foiz stavka orasida “zachet” summasi 3 trl.so‘mdan oshishi kutilmoqda. Tovar qoldiqlarini 

elektron kuzatish tizimisiz nazorat qilish imkoniyati bo‘lmaydi. 

Bundan tashqari, yashirin iqtisodiyot bilan shug‘ullanayotganlar hisobiga segmentlab 

olingan faqat 112 ta korxona 7 oyda 1,8 trln.so‘m obrot amalga oshirib, yana 1,9 trln.so‘mlik 

tovar qoldig‘im bor deb hisobot bergan (salbiy farq summasi 272 mlrd.so‘m). Ular tomonidan 

bor-yo‘g‘i 2,5 mlrd. so‘m QQS va 4,4 mlrd.so‘m foyda (jami 6,9 mlrd.so‘m) soliq to‘langan xolos. 

Ustav fondini shakllantirish (to‘ldirish), moliyaviy yordam yoki qarz berish, shuningdek 

jismoniy shaxslar bilan tuzilgan investitsiya shartnomalari bo‘yicha operasiyalar (ulushli 

ishtirok) soliq organlarining axborot tizimlarida majburiy ro‘yxatga olish. 

Hisob-kitoblarga ko‘ra byudjetga yiliga o‘rta hisobda 1,1 trln.so‘mgacha yo‘qotilmoqda. 

Ushbu holat jismoniy shaxlar tomonidan qurilish korxonalari ustav jamg‘armasiga yirik 

miqdorda pul mablag‘lari, bino va inshootlar, qurilish mollari (manbasi ko‘rsatilmagan holda) 

kiritish va realizasiya qilinishida ham qayd etilmoqda. 

Xulosa va takliflar 

Davlat soliq xizmati organlariga maxsus vakolatli organlar bilan oldindan kelishuvni 

amalga oshirmagan holda tadbirkorlik sub’ektlarida soliq to‘lovchi ishchi-xodimlarining 

haqiqiy soni va soliq hisobotidagi aks ettirilgan ishchi-xodimlar soniga muvofiqligi yuzasidan 

rejadan tashqari qisqa muddatli tekshirishlarni o‘tkazish huquqini maqsadga muvofiq. 

Товар транспорт юк хатларисиз харакатланган транспорт воситалари учун 

маъмурчиликни такомиллаштириш. 

